
చతుర్గాశ్వాసము 431



గీ. రుచిరవక్షోభిలక్ష్యసరోజగేహు

ధరణిసంభరణాసముద్ధరణదేహు

నవ్వరాహుని సేవించి యధికభక్తి

నతులవాచానిరూఢి సన్నుతు లొనర్చి. 195



శా. సుస్మేరంబగు నీముఖాంబురుహ మిట్లుం జూడగల్గెన్ మనో

భస్మారంబులుఁ జెందనీయక పురాపర్యాప్తపాపౌఘముల్

భస్మంబై చనఁజేసి భూరికరుణాపారీణతారూఢిమై

యస్మద్ఘోరభవంబు బాపు మిక సర్వాంగీణపాండుద్యుతుల్. 196



క. అని వినుతించి రథోత్సవ

మును గన్గొని తద్వ్రతం బమోఘాదృతి చే

సినవారై దమదేశము

జనుచో నిరువురు దినాంతసమయమునందున్. 197



గీ. అనుచు కీరంబుఁ దెల్పఁగా నంతలోన

ప్రాగ్ధరాధరశృంగంబుపై సరోజ

బంధుబింబంబు జూచి ప్రభావతీర

మణియు కేళీనిశాంతంబుఁ దనరఁజేరె. 198



ఉ. చేరి ప్రభావతీసుదతి చెల్వుగ నాటిదినాంతవేళ సిం

గారముమీఱ చారుకనకద్యుతు లంగమునందుగల్గ యొ

య్యారముతోడ రాజసము నారయఁబోయెడు నాప్రభావతీ

సారసగంధిఁ జూచి రసచాతురిమీర శుకం బ దిట్లనెన్. 199



గీ. భళిరె! శేబాసు! యోవైశ్యపంకజాక్షి!

యింత వేగిర మొంద నీ వేగుదెంచు

టే నెఱుంగుదు తక్కటియైనకథయు

వినవలెనటంచు వచ్చితి వింతె వినుము.200

